Տեղեկանք-հիմնավորում
«Անկախ Պետությունների Համագործակցության  մասնակից  պետությունների հիմնարար գիտության ոլորտում համագործակցության խորհրդի ստեղծման մասին» համաձայնագրի ստորագրումը գտնում ենք նպատակահարմար, քանի որ Խորհրդի ստեղծումը կնպաստի հիմնարար գիտության ոլորտում ԱՊՀ Համագործակցության մասնակից պետությունների համագործակցության համակարգմանը և զարգացմանը:

 Հայաստանի Հանրապետության համար նշված համաձայնագրի ստորագրումը կարևորվում է հետևյալ հանգամանքներով.
1. Հայաստանի Հանրապետության  գիտական և գիտատեխնիկական ոլորտը, լինելով ԽՍՀՄ գիտական տարածքի մեջ ինտեգրված և առաջավոր կառույցներից մեկը, պահպանել է գիտական կապերն ու ավանդույթները: Մասնավորապես, Ռուսաստանի Դաշնության և Բելառուսի Հանրապետության հետ իրականացվում են համատաեղ գործնական ծրագրեր հիմնարար գիտության այնպիսի ոլորտներում, ինչպիսիք են ֆիզիկան, քիմիքան, մաթեմատիկան, կենսաբանությունը և այլն: Ներկայումս ստորագրված են համագործակցության համաձայնագրեր Ռուսաստանյան հիմնարար հետազոտությունների հիմնադրամի, Ռուսաստանյան հումանիտար գիտական հիմնադրամի, Հիմնարար հետազոտությունների բելառուսական հանրապետական հիմնադրամի միջև: 

2. ԱՊՀ-ի շրջանակներում համագործակցության արդյունավետությունը պայմանավորված է  նրանով, որ Հայաստանի Հանրապետության  միջին սերնդի գիտնականները միևնույն գիտական դպրոցի ներկայացուցիչներն են, ինչպես նաև կարևոր փաստ է հանդիսանում այն հանգամանքը, որ ԱՊՀ պետություններում կան բազմաթիվ հայազգի գիտնականներ, որոնք հիմնականում զբաղվում են հիմնարար գիտությամբ և ընդգրկված են ՀՀ գիտական կազմակերպությունների հետ իրականացվող համագործակցային ծրագրերում: ԱՊՀ շրջանակներում համագործակցությունը նաև թույլ կտա օժանդակել երիտասարդ գիտնականների ինտելեկտուալ կարողությունների զարգացմանը:
3. ԱՊՀ շրջանակներում համագործակցության խթանումը նպաստում է Հայաստանի Հանրապետության  գիտնականների ընդգրկմանը ինչպես այդ երկրներում իրականացվող խոշորամասշտաբ ծրագրերին, այնպես էլ նրանց միջոցով միջազգային մակարդակի համագործակցային ծրագրերին: Օրինակ՝ ՀՀ գիտնականները արդյունավետորեն մասնակցում են Միջուկային հետազոտությունների միացյալ ինստիտուտում (РД, ОИЯИ,Дубна) իրականացվող ծրագրերին և նրանց միջոցով LHC ( Large Hadron Collider) նախագծի աշխատանքներին:
4. Հիմք ընդունելով նախկինում գոյություն ունեցող գիտական կապերը և շարունակելով ավանդույթները, գիտական կազմակերպությունների մակարդակով ներկայումս իրականացվում են մի շարք համատեղ ծրագրեր, օրինակ՝ Ա. Ալիխանյանի անվ. ազգային գիտական լաբորատորիայի և ՌԴ ՌԳԱ Լեբեդևի անվ. ֆիզիկայի ինստիտուտի միջև, ՀՀ ԳԱԱ ֆիզիկական հետազոտությունների ինստիտուտի և Հարավային ֆեդերալ համալսարանի միջև  և այլն:  «Անկախ Պետությունների Համագործակցության  մասնակից  պետությունների հիմնարար գիտության ոլորտում համագործակցության Խորհրդի կազմավորման մասին» համաձայնագրի ստորագրումը թույլ կտա ընդլայնել համագործակցությունը հայ և ԱՊՀ  մասնակից  պետությունների գիտնականների միջև, ինչպես նաև կխթանի Հայաստանի Հանրապետությունում հիմնարար գիտական հետազոտությունների զարգացումը:
